
Undanþága frá skilyrði um lágmarksíbúafjölda vegna
barnaverndarþjónustu

Með bréfi mennta- og barnamálaráðuneytis, dags. 1. júní 2026, var Dalabyggð veitt
undanþága frá skilyrði um lágmarksíbúafjölda vegna barnaverndarþjónustu á grundvelli
barnaverndarlaga, nr. 80/2002, til 31. ágúst 2026. Dalabyggð hefur nú óskað eftir
áframhaldandi undanþágu frá skilyrði um lágmarksíbúafjölda á grundvelli 3. mgr. 11. gr.
barnaverndarlaga. í erindi sveitarfélagsins kemur fram að unnið hafi verið áfram að því að
koma barnaverndarþjónustu Dalabyggðar í stærra umdæmi og eru formlegar viðræður við
Barnaverndarþjónustu Vesturlands nú hafnar.

í 1. mgr. 11. gr. barnaverndarlaga er kveðið á um þá meginreglu að í umdæmi hverrar
barnaverndarþjónustu skuli vera að lágmarki 6.000 íbúar. Samkvæmt 3. mgr. 11. gr.
laganna er heimilt að víkja frá skilyrði um lágmarksíbúafjölda vegna tiltekinna ástæðna og
að uppfylltum tilteknum skilyrðum. Ráðuneytið leggur áherslu á meginreglu 1. mgr. 11. gr.
um að í umdæmi hverrar barnaverndarþjónustu skuli vera í það minnsta 6.000 íbúar.

Að mati ráðuneytisins sýna þær upplýsingar sem nú liggja fyrir að Dalabyggð hefur tekið
markviss skref í átt að samstarfi við Barnaverndarþjónustu Vesturlands og að vinna við
útfærslu samstarfsins sé hafin. Jafnframt verður af umsókn ráðið að tryggja þurfi samfellu
í barnaverndarþjónustu sveitarfélagsins þar til samkomulag um nýtt fyrirkomulag hefur
tekið gildi. Af gögnum máls er ljóst að ekki sé unnt að tryggja samfellu í
barnaverndarþjónustu Dalabyggðar verði áframhaldandi undanþága ekki veitt. Með
hliðsjón af framangreindu telur ráðuneytið rétt að veita Dalabyggð áframhaldandi
undanþágu til 31. janúar 2026.

Ráðuneytið leggur áherslu á að á undanþágutímabilinu verði markvisst unnið að því að
ganga frá samningi um stærra umdæmi barnaverndarþjónustu í samræmi við meginreglu
1. mgr. 11. gr. barnaverndarlaga. Óskað er eftir að ráðuneytið verði upplýst um framgang
málsins á gildistíma undanþágunnar. Þá skal sveitarfélagið sækja um undanþágu fyrir 15.
nóvember nk. takist ekki að ljúka viðræðum fyrir lok undanþágunnar.

Dalabyggð er hér með veitt undanþága frá skilyrði um lágmarksíbúafjölda
barnaverndarþjónustu, sbr. 3. og 4. mgr. 11. gr. barnaverndarlaga, nr. 80/2002, til
31. janúar 2026.

